
GOUVÈNÈ CUOMO ANONSE OUVÈTI PON WOUT ETA 22B SOU RIVYÈ  

SARANAC NAN MORRISONVILLE 
 

Pon North Country a prevwa pou l redwi inondasyon lokal  

 
Gouvènè Andrew M. Cuomo jodia te anonse ouvèti yon nouvo pon ki pote Wout Eta 
22B sou rivyè Saranac nan seksyon riral Morrisonville nan Plattsburgh ak nan Schuyler 
Falls, Konte Clinton. Pon an te bati nan kad yon pwojè $10.6 milyon pou amelyore 
sekirite epi redwi risk pou glas kole ak inondasyon nan lokasyon sa a.   
 
“Pon sa a se yon pati enpòtan nan rezo transpòtasyon rejyon an, sa ki bay aksè a 
kominote ansanm avèk biznis yo nan rivyè  Saranac,” Gouvènè Cuomo te deklare. 
“Nouvo pon an pral ede asire yon vwayaj ki pi ansekirite, pi fyab e ki gen mwens chans 
pou inondasyon pou moun yo ki depann sou li pou ane kap vini yo.  Finisman reyisi l se 
yon lòt egzanp sou angajman administrasyon sa a pou sipòte vitalite kominote nan 
amelyore enfrastrikti a.” 
 
Pon an lokalize nan yon zòn nan rivyè Saranac ki gen tandans pou glas kole.  Nouvo 
pon an gen pi gwo degajman sou dlo a, redwi risk pou glas kole ak inondasyon nan 
Saranac. Se yon estrikti nan style fèm avèk yon liy 11 pye nan chak direksyon, rebò uit 
pye ak twotwa sou chak bò.  Anlèvman pon tanporè a pral fèt pandan otòn sa a.  
 
Komisyonè Depatman Transpòtasyon Eta New York Matthew J. Driscoll te deklare, 
“Nouvo pon sa a pi ansekirite pou otomobilis yo, pyeton ak moun kap monte bisiklèt yo 
e li pral diminye kantite glas kap kole ak posibilite inondasyon ki rive souvan nan zòn 
Rivyè Saranac la. Travay avèk Cuomo, nou te anmezi pou vini avèk yon solisyon pou 
ede asire mobilite epi amelyore kalite lavi pou kominote a.” 
 
Pwojè a gen ladann tou amelyorasyon drenaj, ranplase sèvis piblik epi enstale nouvo 
gid ray, ansanm avèk reyaliyen entèseksyon wout 22B avèk Rand Hill Road. Pwojè a te 
kòmanse nan novanm 2013 e yo prevwa travay la ap fini nan fen mwa oktòb.  
 
Senatè Betty Little te deklare  “Wout ak pon ki ansekirite yo esansyèl non sèlman pou 
rezidan ak biznis lokal yo men yon endistri touris ki gen siksè ki konte sou kalite ak 
sekirite wout ak pon nou yo pou bay yon enpresyon pozitif.   Mwen kontan anpil dèske 

m te sipòte finansman pou ranplase pon sa a epi dèske mwen te rejwenn Gouvènè 
Cuomo ak Komisyonè Driscoll nan anonse ouvèti l.” 
 
Manm Asanble Janet Duprey te deklare, “Apre nou te fin andire glas ki te kole ak 
inondasyon pou anpil tan ouvèti nouvo pon sa a se bòn nouvèl pou rezidan 
Morrisonville yo. Byenke peryòd konstriksyon an te long, mwen sèten ke moun yo pral 
kontan anpil avèk nouvo pon modèn sa a. Yon fwa ankò Frè Luck yo te fini yon pwojè 
premye klas sa ki pral benefisye tout moun kap vwayaje sou wout sa a. Nou apresye 
angajman kontinyèl Gouvènè Cuomo pou amelyore transpòtasyon nan North Country.” 
 
Prezidan Lejislati Konte Clinton Samuel Dyer te deklare, “Kenbe enfrastrikti 
transpòtasyon nou an enpòtan pou ranfòse vitalite ekonomik ak amelyore kalite lavi nan 
kominote nou yo. Pwojè sa ki nesesè anpil pral fè egzakteman sa nan bay aksè ki 
ansekirite sou Rivyè Saranac pou trafik piblik ak komèsyal, amelyore vizyon liy machin 
epi diminye risk pou inondasyon akoz glas ki kole ki tradisyonèlman toumante zòn sa a.  
Nou rekonesan a Eta New York paske li te rekonèt bezwen ak finansman pou pwojè sa 
a.” 
 
Sipèvizè Vil Plattsburgh Bernie Bassett te deklare, “Mwen kontan anpil pou m wè pwojè 
sa rive nan fen pou rezidan Plattsburgh ak Schuyler Falls yo ansanm avèk rès piblik la 
kap vwayaje.  Pon sa a te anrejistre anpil trafik e li se yon strikti ki ansekirite kounye a.   
Mwen remèsye Gouvènè a ansanm avèk Komisyonè Driscoll ak ekip li nan NYSDOT 
pou tout sa yo te fè pou finalize pwojè sa a epi reponn a enkyetid kominote a.” 
 
Kontraktè kontriksyon pou pwojè a se Luck Brothers, Inc. ki soti nan Plattsburgh, Konte 
Clinton. 

